
niadagis tenis reJimis marTva 

 

მაია ხელაძე 
სოფლის მეურნეობის მეცნიერებათა კანდიდატი, ასისტ. პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო 
 
 ნიადაგის ტენის რეჟიმის მართვა განისაზღვრება ნიადაგის ბიოკლიმატური პირობებით. ხო-
ლო სასოფლო–სამეურნეო კულტურის დამოკიდებულება ტენის მიმართ, ნიადაგის აგროსაწარმო 
თვისებებიდან გამომდინარე ყალიბდება. ნიადაგის ტენტევადობაზე გავლენას ახდენს ჰუმუსის და 
საერთოდ ორგანული ნივთიერების რაოდენობაც, ამიტომ ტენტევადობა ყველაზე დიდია ნიადაგის 
ჰუმუსით მდიდარ ფენებში.  
 ნიადაგში ტენის რეგულირების ორი ფორმა განიხილება: ტენის ნაკლებობა მცენარის სავეგე-
ტაციო პერიოდში, რომელიც შეიძლება შეივსოს აგრომელიორაციული ღონისძიებების კომპლექ-
სით. სადაც გამოირჩევა მორწყვის რამოდენიმე სახე და მისი შერჩევა ხდება მცენარის მოთხოვნილე-
ბის საფუძველზე. მეორე გახლავთ ჭარბტენიანი ნიადაგების ათვისება დაშრობის მეთოდებით, სა-
დაც გათვალისწინებულია გასაშენებელი სასოფლო–სამეურნეო კულტურის ბიოლოგიური თვისე-
ბები ჭარბტენიანი ნიადაგის მიმართ დაშრობილ ნაკვეთებზე.  
 

 ნიადაგის ნაყოფიერების განმსაზღვრელი, უხვი და მაღალი მოსავლის მისაღებად ნი-

ადაგის ტენის რეჟიმის რეგულირება წარმოადგენს. ნიადაგის ტენტევადობა დამოკიდებუ-

ლია მის მექანიკურ და ქიმიურ შედგენილობაზე, ფორიანობაზე, სტრუქტურაზე. ნიადაგის 

ტენტევადობაზე გავლენას ახდენს ჰუმუსის და საერთოდ ორგანული ნივთიერების რაო-

დენობაც, ამიტომ ტენტევადობა ყველაზე დიდია ნიადაგის ჰუმუსით მდიდარ ფენებში.  

 ნიადაგში წყლის მოძრაობის დროს განასხვავებენ ორ ფაზას: 

  წყლის შესრუტვა 

  ფილტრაცია  

 წყლის შესრუტვაში იგულისხმება ნიადაგის ფორების თანდათანობითი შევსება ჩაჟონვი-

თი წყლით. ფილტრაციაში იგულისხმება წყლით გავსებულ ფორებში წყლის მოძრაობა ზე-

მოდან ქვემოთ, რაც მნიშვნელოვან გავლენას ახდენს მცენარის წყლით უზრუნველყოფაზე. 

მნიშვნელოვანი ფაქტორია წყლის აორთქლება ნიადაგიდან. კოლხეთის დაბლობზე 

ჭარბტენიან ნიადაგებში წყლის დეფიციტი არ იგრძნობა, პირიქით აორთქლების პერიოდი 

აუმჯობესებს აგრომელიორაციული ღონისძიებების ჩატარების შესაძლებლობას.  განსა-

კუთრებით  ეს ხდება მაშინ, როდესაც მაღალი ტემპერატურის ზეგავლენით შრება ნიადა-

გის ზედა ფენები და წყალი კაპილარული ძალებით  ორთქლდება. საცდელ ნაკვეთზე ნო-

სირში თხილის პლანტაციაში წყლის აორთქლებაზე დიდი გავლენა მოახდინა ნიადაგის 

მექანიკური შედგენილობამ. ნიადაგის მექანიკური შედგენილობის გაუმჯობესებით, და-

მუშავების შემდეგ, ჭარბტენიან ნიადაგებზე აორთქლების ფაქტორმა მოიმატა. ტენით 

ამოვსებული კაპილარები განთავისუფლებულია აორთქლების შედეგად, რაც ნიადაგის გა-

კულტურების მაჩვენებელია. ამ შემთხვევაში აორთქლება ნიადაგის ზედაპირიდან დამუ-

შავების შედეგად მოხდა და სამეურნეო ბრუნვაში ჩაერთო. ფორები ჰაერით აივსო, რაც და-

დებითი ფაქტორი აღმოჩნდა თხილის პლანტაციის ნაკვეთში. 

 
 

 ტენის მართვის ერთ–ერთი საშუალება ჭარბტენიან ნიადაგებიდან აორთქლების შე-

საძლებლობის ხარჯზე გამოიხატება. ქვიშიანი ნიადაგი სწრაფად ატარებს წყალს და სწრა-

ფად კარგავს აორთქლების საშუალებით. ჩვენი ცდების შედეგად ალუვიურ ნიადაგებზე 

ნოსირში ბოსტნეული კულტურებიდან კომბოსტო ინარჩუნებს წყლის გამოყენებით შესაძ-

ლებლობას, ქვიშიანი ნიადაგები ფართოდ გამოიყენება ბოსტნეული კულტურებისათვის. 

გადახურებისაგან დასაცავად შესაძლებელია გამაგრილებელი მორწყვა. თიხიანი ნიადაგი 

კი, პირიქით, წყალს ცუდად ატარებს, მეტად იჟღინთება წყლით და მეტ ხანს ინარჩუნებს 

მას. მაგრამ თიხა ნიადაგი ძლიერი გაჯირჯვების  და შემდგომი შეკუმშვის ძლიერი უნარის 

გამო, გვალვის დროს სკდება, რაც ხელს უწყობს წყლის მეტ აორთქლებას და ნიადაგის 

ამოშრობას დიდ სიღრმემდე.  

 სტრუქტურიანი ნიადაგი ზედა ფენაში, ნაკლები აორთქლების გამო, მეტად ინახავს 

ნიადაგის ბიოკლიმატური პირობების ანალიზით წყალს, ვიდრე უსტრუქტურო ნიადაგი. 

წყლის აორთქლებაზე გავლენას ახდენს ნიადაგის ფერიც – მუქი ფერის ნიადაგი უფრო 

თბება და ამიტომ  მეტ წყალს აორთქლებს, ვიდრე ღია ფერის. ნიადაგიდან წყლის აორ-

თქლებაზე გავლენას ახდენს აგრეთვე მცენარეულობა, ამიტომ დიდია ამ მხრივ ტყის მნიშ-

ვნელობა, რომელიც დიდი დაჩრდილვის გამო ხელს უწყობს  ნიადაგის ზედა ფენებიდან 

წყლის ნაკლებ აორთქლებას.  ამით ტყის წინების ნიადაგებში ტენის რეჟიმი მოწესრიგდე-

ბა. 

 ნიადაგიდან წყლის აორთქლების შემცირებისათვის საჭიროა შემდეგი ღონისძიებე-

ბის გატარება: ნიადაგის დამუშავება და სტრუქტურის შექმნა, სარეველა მცენარეების მოს-

პობა, ტყის ზოლების შექმნა.  

 დროებითი ჭარბტენიანობის შემთხვევაში ცალკეულ პერიოდებში თითქმის ყო-

ველწლიურად შეიმჩნევა ფესვთა სისტემის გავრცელების ფენის ჭარბტენიანობა. ნიადაგის 

დროებითი ჭარბტენიანობა აფერხებს საველე სამუშაოებს და ამით ამცირებს მცენარეების 

სავეგეტაციო პერიოდს. ჭარბტენიან მიწებზე სასუქების ეფექტურობა შემცირებულია. მცე-

ნარის განვითარების პირობების გაუარესების გამო ჭარბტენიან ნიადაგებზე მცირდება მო-

საყვანი კულტურების მოსავლიანობა, ხოლო ზოგჯერ მთლიანად იღუპება.  

 ჭარბტენიან ნიადაგებზე ნოსირში აგრომელიორაციული ღონისძიებების საშუალე-

ბით გაუმჯობესდა ფეიჰოას გაშენებულ ნაკვეთზე ნიადაგის ჭარბტენიანობის ხარისხი და 

ფეიჰოას კულტურის კვების რეჟიმი, რაც გამოიხატა კულტურის ვეგეტაციის გაგრძელე-

ბით. აღდგა მისი ბიოლოგიური თვისებების სასიცოცხლო მაჩვენებლები. დარეგულირდა 

სადრენაჟო სისტემის მოწყობით, რომელიც მოეწყო ნიადაგის ზედაპირზე პლანტაციაში 

დროებითი წყალშემკრები კვლებით და კოლექტორის საშუალებით მოხდა ნაკვეთიდან 

ჭარბი ტენის მოშორება. ნიადაგი დამუშავდა აგროტექნიკური ღონისძიებების შესაბამი-

სად.  

 განსაკუთრებული მნიშვნელობა აქვს რწყვის ვადის შერჩევის სიზუსტეს. რწყვის ვა-

დების დაუცველობას, ნიადაგის თვისებების გაუარესების გარდა, არავითარი სარგებლობა 

არ მოაქვს და შეიძლება საგრძნობლადაც შეამციროს მორიგი მოსავალი. რწყვა გავლენას ახ-

დენს არა მარტო მოსავლის რაოდენობაზე, არამედ მის ხარისხზეც. თითოეულ მცენარეს 

თავისი ვეგეტაციის პერიოდში ახასიათებს განსაზღვრული მოთხოვნილება ტენისადმი.  

რწყვის რეჟიმის შერჩევისას მხედველობაში უნდა მივიღოთ შემდეგი:  

1) ზედმეტი რწყვა ზოგჯერ აგვიანებს შემდეგი ფაზის დაწყებას;  

2) იგი ხელს უწყობს ვეგეტაციური ნაწილების განვითარებას;  

3)რწყვის სიხშირე ქმნის საუკეთესო პირობებს კულტურისათვის. განსაკუთრებით მოქმე-

დებს საკვებ ბალახებსა და ბოსტნეულ კულტურებზე;  

4)  ზედმეტად  დაგვიანებული რწყვა ახანგრძლივებს დამწიფებას და ზოგ შემთხვევაში ხა-

რისხსაც აუარესებს;  

5) თითოეულ მცენარეს ახასიათებს მისი განვითარებისათვის საჭირო ტემპერატურათა რა-

ოდენობა.  

 რწყვის საშუალებებიდან დაწვიმებითი მორწყვა ეფექტურია ზეთისხილისთვის, 

როგორც გამაგრილებელი მორწყვის სახით. დაწვიმებითი მორწყვის საშუალებით იქმნება 

ხელოვნური წვიმის ეფექტი, რაც მეტად მნიშვნელოვანია სხვადასხვა მცენარისათვის. 

თუმცა მისი გამოყენება პამიდვრისა და მსგავსი ფაქიზი სტრუქტურის მქონე კულტურები-

სათვის არ არის რეკომენდირებული. ამ შემთხვევაში გაზრდილია დაავადებების განვითა-

რების რისკი. თუმცა მოითხოვს ნაკლებ შრომით დანახარჯებს. იგი იდეალურია, როგორც 

მსხვილი ასევე მცირე ფერმერებისათვის. დაწვიმებითი სარწყავი სისტემა საშუალებას იძ-

ლევა შეიტანოს ფერმერმა სასუქი შედარებით ნაკლები სიზუსტით ვიდრე წვეთოვნის შემ-

თხვევაში. დაწვიმება მეტად ძვირფასია, როდესაც ქვენიადაგის წყალი ზედაპირთან ახლოს 

მდებარეობს. ასევე მეტად ძვირფასია პერიოდულად გვალვიანი და რთული რელიეფის 

მქონე ადგილებში. მექანიზაციიის მოთხოვნილება მაქსიმალურადაა დაკმაყოფილებული 

და ფართობიც მთლიანადაა გამოყენებული ამ შემთხვევაში.  

 MANAGEMENT OF THE MODE OF MOISTURE OF THE SOIL  

Maia Kheladze 

Candidate of agricultural sciences,  Assistant  professor, Akaki Tsereteli State University, Kutaisi, Georgia 

Summary 
  Management of the mode of moisture of the soil is defined by bioclimatic conditions of the soil. 

However, dependence of a crop in relation to moisture, is formed proceeding from agro  properties of the soil. 

Humidity of the soil is influenced by a humus and amount of organic substances too therefore the most part of 

moisture is in layers of earth rich with  humus.       
The two forms of regulation of moisture in the soil are considered: insufficiency of moisture during 

vegetation of a plant which can be filled with a complex of agro forestry actions. Here several types of irrigation 

are allocated and selection happens on the basis of requirement of a plant. The second form represents 

development of moisture excess soils by drainage methods, where biological properties of the grown-up crop, in 

relation to the moisture excess soil on the drained sites are provided. 

                                                           Резюме 

Регулирование режима влаги почвы определяется биоклиматическими условиями почвы. Однако, 

зависимость сельскохозяйственной культуры по отношению к влаге, формируется исходя из 

агропроизводственных свойств почвы. На влажность почвы влияют гумус и количество органических 

веществ, поэтому большая часть влаги находится в слоях почвы, богатой гумусом.  

В статье рассмотрены две формы регулирования влаги в почве: первая форма - недостаточность 

влаги в период вегетации растения, которая может быть пополнена комплексом агромелиоративных 

мероприятий. Здесь выделяются несколько видов орошения и отбор происходит на основании 

потребности растения. Вторая форма представляет освоение влагоизбыточных почв методами 

осушения, где предусмотрены биологические свойства выращиваемой сельскохозяйственной культуры 

по отношению к влагоизбыточной почве на осушенных участках.      
 

 


